Boek Jannes de Oostganger verschient mit lezing van John Jansen van Galen

De geschiedenis van de Stellingwarver wereld en van de eigen literetuur kommen onverwaachs mooi
in beeld. Dat gebeurt mit de uutgifte van de kollumachtige, Stellingwarfstaelige brieven van Jannes
de Oostganger an zien ‘Lieve Sibbeltien’. Die moet krek over de greens mit Overiessel in Huttenbarg /
Meri’jenkaampen woond hebben. De brieven moe’n in heur tied, vlak nao de oorlog, aorig bekend
west hebben, mar ze raekten al gauw in et vergeetboek. In oonze tied kommen ze now onder et stof
weg en geven zo mooi zicht op Jannes zien schrieveri’je en de ont-kelonisaosie in Indié. Jannes, een
schoelnaeme, was mit nog een kleine dattig Stellingwarvers lid van et Batteljon Frieslaand. Ze
wodden eerst oefend in kaampen in Donkerbroek en op ’e Fochtel. Krek as aandere regiobatteljons
van oorlogsvri’jwilligers wodden ze daornao uutzunnen naor Indié.

Henk Bloemhoff en Otto de Vent doen in et ni’je boek verslag van heur zuuktocht naor de wereld van
Jannes en zien maoten, en linken die ok an de internationaole ontwikkelings. Ok geven ze
ommedaenken an et Stellingwarver woordgebruuk; verschillende woorden wiezen op een komof uut
Steggerde, Wolvege of Blesdieke. De brieven van Jannes kwammen in zien tied in et
batteljonsmagazine Us Pompebléd. Uut bronnen dot blieken dat d’r veul wardering was, bi’j alle

Stellingwarvers en niet-Stellingwarvers in et batteljon en iederiene daor ommehenne.

Et boek zal op 4 juli verschienen. Dan ok wo’n eerste exemplaoren anbeuden an vertegenwoordigers van
beide gemienten en an aanderen. Dat is bi’j een prissentaosie in et streektaelinstituut Stellingwarver
Schrieversronte in Berkoop, van 15.00 tot 17.00 ure. Sprekers bin o.e. dr. Henk Nijkeuter, eerder heufd
Drents Archief en kenner van de Nedersaksische literetuur. Hi’j gaot in op gelieksoortige schrieveri’je in et
Drents. Nao de pauze is d'r een lezing van de bekende schriever, politikoloog en journalist John Jansen van
Galen. Hi’j schreef o.e. veur Algemeen Handelsblad en Haagse post en was van 1990 tot meert 2015
prissentaoter van et pergramme ‘Met het oog op morgen’. lene van zien boekpublikaosies is Fiasco van
goede bedoelingen. Nederland en de Indonesische onafhankelijkheid. Op die materie zal hi’j ingaon. De
prissentaosiemiddag is veur iederiene vergees bi’j te wonen. Wel graeg even veur 30 juni opgeven bi’j de

